
DEPRESSIYA KUZATILGAN BEMORLARDA KOGNITIV-
HULQ ATVOR PSIXOTERAPIYA SAMARADORLIGINI 

BAHOLASH 
 
Yadgarova N.F., Shadmanova L.Sh. 

Toshkent tibbiyot akademiyasi, O‘zbekiston 

 

Dolzarbligi. Depressiv buzilishlar kuzatilgan hollarda nafaqat psi-
xofarmakoterapiya balki, psixoterapiyaning o‘rni muhimligi, davolanish 

kunlarining qisqarib borishi va samaradorligining oshishi bilan  aha-

miyatlidir. Shunday ekan, psixofarmakoterapiya va kognitiv-xulq-atvor 

terapiyasi bilan birgalikda davolashda juda ham yaxshi natijalarga erishil-

ganligi bilan baholanmoqda [1,2].  
Maqsad: depressiyani davolashda kognitiv-xulq atvor terapiya 

usullarining qiyosiy samaradorligini o‘rganish. 
Materiallar va usullar: tadqiqotda depressiyaga chalingan 82 ta 

bemor ishtirok etdi. Tadqiqotdagi bemorlarni tanlash tasodifiy tanlab olish 

usuli bilan amalga oshirildi. Tadqiqotning maqsad va vazifalariga muvo-

fiq ikkita guruhga ajratildi. 1-guruh – 46 ta bemor - kognitiv-xulq atvor 
terapiyasi va psixofarmakoterapiya, 2-guruhda esa – 36 ta bemor rasional 

psihoterapiya usuli va psixofarmakoterapiya bilan davolandi. Har ikki 
guruh 2 oy davomida haftada 3 marta psixoterapiya mashg‘ulotlari bilan 

statsionar sharoitda davolandi. Depressiyaning og‘irligini baholash uchun 
Becka shkalasi (Beck depression inventory) ishlatidi. Depressiyaning 

og‘irlik darajasi va bemorlarning holatini o‘zgarish uchun-Hamilton 
shkalasi – 21 (Hamilton depression rating scale - 21) qo‘llanildi. Ikkala 

guruh bemorlarda depressiya shikoyatlari bir xilda: uyqu buzilishlari, 

uxlashga qiynalish, tunda uyg‘onib ketishlar, yurab urib ketishi va xavotir 

simptomlari kuzatildi. Ertalab esa charchoqlik, holsizlik va xavotirlarning 

kuchayishi bilan namoyon bo‘ldi. 
Natijalar: har ikki guruhda davolanish oxirida juda sezilarli 

yaxshilanish kuzatildi. Davolashdan oldin 1 - guruhidagi bemorlarda dep-

ressiya ko‘rsatkichlari depressiv holatning o‘rta darajadagi og‘irligi kuza-

tildi va davolanishdan so‘ng og‘ir darajadagi depressiya yo‘qligi aniq-

landi. 2 - guruhda esa davolanishdan oldin depressiya ko‘rsatkichlari o‘rta 

darajadagi ekanligi aniqlandi. Ikkala guruhda og‘ir darajadagi depressiya 
kuzatilmadi. 1-guruhda bemorlarda yaxshilanish holati 4-6 seanslardan 

so‘ng kuzatilgan bo‘lsa, 2 - guruhda 12 – 14 seansdan so‘ng yaxshilanish 

kuzatilgan.  

Xulosa: depressiyani davolashda nafaqat psixofarmakoterapiya 
balki, kognitiv – xulq atvor terapiyasi bilan kombinatsiyalashgan holda 

ijobiy natijalarga erishish mumkinligi, depressiv simptomlarning tezda 
kamayishi bilan namoyon bo‘lishi aniqlandi. Depressiya bilan og‘rigan 

bemorlarga o‘z vaqtida psixiatr va psixoterapevtlar tomonidan qo‘llanila-

digan yondashuv ularning hayot sifatini yaxshilashi mumkin.  

